
ABSTRAK 

PENGARUH DIMENSI KEPENGETUAAN TERHADAP KEFAHAMAN 
GURU MENGENAI PROGRAM 'BEYOND EXCELLENCE' DI 

SEKOLAH : SATU KAJIAN DI SALAH SEBUAH SEKOLAH 

MENENGAH DI DAERAH TAWAU, SABAH 

Kajian ini bertujuan menentukan pengaruh dimensi kepengetuaan 
(Kepimpinan Pengetua, mengamalkan pengurusan strategik, menekankan 
kerja berpasukan dan komunikasi dengan guru) dalam mempengaruhi 
tahap kefahaman guru-guru terhadap program ' Beyond Excellence 
dalam Perancangan Strategik 5 tahun Jabatan Pendidikan Sabah dari 
tahun 2000 sehingga 2005. Kajian ini cuba mengetahui kefahaman guru
guru dari aspek latar belakang program, pernyataan visi dan misi, 
hubungannya dengan dimensi kepengetuaan serta faktor-faktor yang 
menimbulkan masalah dalam pelaksanaan program ini di sekolah. Kajian 
ini menggunakan 98 responden yang terdiri daripada guru-guru di salah 
sebuah Sekolah Menengah di Daerah Tawau. Analisis Deskriptif, Ujian-t 
dan ANOVA digunakan untuk menentukan tahap kefahaman guru-guru 
terhadap latar belakang program ini, pernyataan visi dan misi serta 
faktor-faktor yang menimbulkan masalah dalam pelaksanaannya di 
sekolah. Dapatan menunjukkan tidak terdapat perbezaan yang signifikan 
di antara guru lelaki dan guru perempuan dengan kefahaman terhadap 
latar belakang serta pernyataan visi dan misi program ini. Bagaimanapun, 
terdapat perbezaan yang signifikan di antara pengalaman mengajar 
dengan kefahaman terhadap latar belakang serta pernyataan visi dan 
misi program ini. Ujian Korelasi pula telah digunakan untuk menentukan 
sama ada wujud hubungan di antara pengaruh dimensi kepengetuaan 
dengan tahap kefahaman guru-guru mengenai program ini. Dapatan 
menunjukkan hanya terdapat hubungan signifikan yang lemah di antara 
kedua-duanya yang memerlukan tindakan susulan agar program ini 
mencapai matlamat dan objektif yang telah digariskan oleh Jabatan 
Pendidikan Sabah. 

ABSTRACT 

THE INFLUENCES OF LEADERSHIP DIMENSIONS AFFECTING 

TEACHERS' UNDERSTANDING OF ·sEYOND EXCELLENCE' 

PROGRAMME IN SCHOOL : STUDY CASE A SELECTED 

SECONDARY SCHOOL IN TAWAU DISTRICT 

This research is to determine the influences of leadership dimentions 
(principal leadership, management practise strategic, emphasize group 
team work and communication with teachers) affecting teachers' 
understanding of 'Beyond Excellence' programme. This programme is a 
Strategy Planning Sabah Education Department for the year 2000- 2005. 
This study explores teachers' understanding of the programme, vision 
and mission statements, its relationship with leadership dimentions and 
the problem of implementation in school. This study engaged 98 
respondents from a selected Secondary School in Tawau District. 
Descriptive statistic, T-Test and ANOVA were used to asertain teachers' 
understanding of the programme. The finding from the study showed no 
significant difference between male and female teachers, in terms of 
teaching experience and vision and mission statemments of this 
programme. However, the finding from this study showed a significant 
difference between teaching experience with understanding and vision 
and mission statemments of the programme. Pearsons Corelation test 
were used to establish the relationship between leadership dimensions 
and teachers understanding of the programme. The results of this study 
also establish a weak relationship between leadership dimensions and 
teachers understanding of the programme. This study conclude that 
remedial plan should be in place as to assure the objective of the 'BE' 
programme will be achieved. 

BAB 1 

PENGENALAN 

1.1. Pengenalan 

Kualiti dan kecemerlangan pendidikan pada hari ini semakin banyak diperkatakan 

oleh segenap lapisan masyarakat. Semuanya menganggap pendidikan suatu 

yang amat penting dalam kehidupan mereka. Lantaran itu, pelbagai isu telah 

dibangkitkan dan di antaranya ialah isu pendidikan berkualiti. Masyarakat tidak 

lagi memandang bahawa para pelajar perlu lulus dalam peperiksaan semata

mata tetapi mereka harus mencapai tahap kecemerlangan. Ini memperlihatkan 

betapa pentingnya sekolah berada dalam keadaan berkualiti agar pelajar yang 

dihasilkan nanti memenuhi kehendak pelanggan yakni masyarakat. 

Oleh yang demikian, segala sumber yang tersedia dalam bentuk wang, 

manusia dan alat fizikal akan digunakan berasaskan kepada tindakan-tindakan 

yang efesien. Ini bermakna segala pelaburan yang dilakukan ke dalam sistem 

pendidikan mesti membawa pulangan yang ' cost-effestive dan ' cost-effecient. 

Pembaziran dan kelemahan akan dikawal berlandaskan prinsip-prinsip ' tanpa 

kecacatarl atau 'zero defect. Kaedah ' Total Quality Management ( TQM ) dan 

MS ISO 9000 akan dijadikan panduan dalam merancang dan melaksanakan fokus 

tersebut supaya wujud situasi keberkesanan dan keefisenan (Abd Shukor, 

1999:4) 

Amalan teori dan gaya kepimpinan pengetua perlu dilaksanakan oleh 

semua pengurus sekolah dengan melaksanakan perancangan strategik agar 

peningkatan kualiti pendidikan di sekolah dapat direalisasikan. Abdul Wahab 

(1993) menjelaskan faktor penting dalam pengurusan strategik ialah faktor 

kepimpinan. Perancangan Strategik memerlukan penglibatan aktif pihak 

pengurusan atasan. Ia memerlukan gayacara kepimpinan yang melibatkan 

pemahaman analisis keseluruhan organisasi dan persekitarannya, kemahiran 

mengenalpasti isu-isu strategik, kemahiran menyelaras proses, membuat 

keputusan dan kemahiran melaksanakan rancangan dan strategi. 

Dengan ini dapatlah disimputkan bahawa kepimpinan pengetua amat 

penting di dalam sesebuah sekolah terutamanya dalam mempengaruhi tahap 

kefahaman guru-guru terhadap satu-satu program sekolah atau jabatan. 

Sahagian seterusnya akan menerangkan tentang masalah mengenai program 

anjuran Jabatan Pendidikan Sabah dari aspek kefahaman guru-guru terhadap 

program berkenaan. 

1.2. Latar Belakang dan Pernyataan Masalah 

Proses perubahan sememangnya tidak dapat dielakkan dari terus berlaku di 

mana-mana organisasi. Malahan, proses perubahan ini berlaku dengan 

kepantasan yang kian meningkat dan dalam pelbagai aspek kehidupan kita 

(Bowring-carr, 1999 : 43). Sebagai sebuah organisasi sosial yang wujud di 

tengah-tengah masyarakat, pengurusan sekolah tidak dapat lari dari turut 

menerima perubahan yang berlaku. 

Bagaimanapun, perubahan hari ini telah meletakkan beban yang tidak 

tertanggung oleh sekolah sedangkan struktur, organisasi dan fungsi sekolah 

berakar-umbi pada model pengurusan yang pada dasarnya statik (West-

Burnham, 1999:3). Kebanyakkan pengurus sekolah hanya mengambil tindakan 

yang bersifat reaktif dan bersifat pengurusan krisis (Marzita dan Suffean, 2002). 

Amalan pengurusan seperti ini tidak berupaya untuk membantu pengurus 

sekolah menyempurnakan matlamat pendidikan dalam kepesatan perubahan 

persekitaran semasa dan kepelbagaian kemungkinan pada masa akan datang. 

Di samping itu juga, terdapat pelbagai masalah yang dihadapi oleh 

pengurusan sekolah. West-Burnham (1999:6) telah meyenaraikan beberapa 

masalah berkenaan iaitu; 

i. Tidak ada kriteria yang jelas atau yang dipersetujui tentang komponen

pihak pengurusan sekolah.

ii. Definisi yang kurang jelas tentang tujuan pihak pengurusan tinggi dan

menengah.

iii. Menghormati pengalaman lebih daripada kemahiran dan kualiti.

iv. Hubungan yang terhad dengan pihak pengurusan.

v. Latihan secara rambang, ad hoe dan tertumpu kepada perkara-perkara

kurang penting.

vi. Prosedur pentadbiran dilihat sebagai ganti kepada pengurusan yang

berkesan.

vii. Pengurusan sebagai suatu proses dan tidak tertumpu kepada

pembelajaran.

Sementara itu, Azam (2000) turut mengakui bahawa pengetua masa kini

menghadapi terlalu banyak cabaran dan permasalahan. Di antaranya ialah; 

i. Memenuhi harapan tinggi masyarakat terhadap sekolah.

ii. Murid yang ramai sedangkan guru tidak mencukupi.



iii. Melayani permintaan kerjasama daripada organisasi lain.

iv. Ada sekumpulan guru yang tidak mahu bersatu dengan hasrat sekolah.

v. Motivasi rendah di kalangan murid.

vi. Salahlaku murid semakin berleluasa.

vii. Kewangan.

viii. Projek baikpulih sekolah.

4 

Oleh yang demikian, bagi menanggani segala cabaran dan permasalahan

yang wujud di sekolah, maka sekolah perlu berubah dari semasa ke semasa 

untuk menyahut cabaran-cabaran yang berubah (Hussein, 1992). Abdul Shukor 

(1999) menjelaskan; 

"Memandangkan kualiti dan kecemerlangan adalah 
tumpuan pembangunan sistem pendidikan, maka fokus 
utama pengurusan sistem pendidikan adalah usaha-usaha 
strategik yang oleh meningkatkan keupayaan dan 
kemampuan sistem tersebut ke tahap kualiti yang tinggi 
dan cemerlang supaya sistem itu bertapak kukuh untuk 
menghadapi cabaran-cabaran abad ke 21" 

Dengan sebab itu, antara pendekatan yang boleh digunakan bagi 

menghadapi perubahan yang kian mencabar dalam pengurusan sekolah ialah 

melalui pendekatan perancangan strategik. Menurut Marzita dan Sufean (2002), 

pendekatan strategik adalah tindakan bersifat proaktif yang mendahului 

perubahan dan tidak sekadar menunggu perubahan dijanakan oleh kuasa luaran. 

Oleh yang demikian, faktor penting dalam pengurusan dan perancangan 

strategik ini ialah kepimpinan (Abd Wahab, 1993). Ini bermak.na, di dalam 

perancangan strategik ini, ianya memerlukan penglibatan aktif pihak pengurusan 

peringkat atasan terutamanya peranan yang dimainkan oleh pengetua. Sebagai 

seorang pengurus sekolah, pengetua perlu mempunyai kemahiran dan 

pengetahuan tentang pengurusan strategik bagi meningkatkan 'survival sekolah 

dalam perubahan pesat persekitaran semasa dan kepelbagaian kemungkinan 

pada masa depan (Marzita dan Sufean, 2002). 

Ibrahim (2001: 155) menjelaskan bahawa jika seseorang pengetua 

menjalankan tugas secara biasa, maka hasil yang diperolehinya adalah sekadar 

biasa sahaja. Tetapi, jika dia membuat sesuatu itu lebih daripada biasa, maka 

hasilnya adalah luar biasa. Dengan sebab itu, apabila seseorang dilantik sebagai 

pengetua, mereka haruslah berpengalaman, lebih menonjol dan yakin akan 

keadaan dan kebolehan sendiri (Omar dan Robiah,1993). 

Bagaimanapun, apa yang berlaku pada hari ini, perlantikan seorang 

pengetua adalah berdasarkan senioriti atau lama perkhidmatannya (Ibarahim, 

2001: 136). Biasanya dia ialah seorang Guru Penolong Kanan. Dalam keadaan 

demikian, dia tidak mempunyai banyak pengetahuan mengenai kepengetuaan. 

Inilah yang menyebabkan sekolah diurus berdasarkan kebijaksanaan sendiri 

dengan belajar secara ' cuba-cuba' atau belajar melalui kesilapan. Oleh yang 

demikian, hasil daripada pengurusan seperti ini menjadikan sekolah dalam 

keadaan biasa sahaja dan tidak memperlihatkan kecemerlangan atau kualiti 

seperti yang diharapkan oleh masyarakat. 

Sehubungan dengan itu juga, Jabatan Pendidikan Sabah (JPS) telah 

memperkenalkan dan mewajibkan semua pengetua melaksanakan Program 

' Beyond Excellence (BE) atau perancangan strategik lima tahun di sekolah 

masing-masing bermula pada tahun 2000 sehingga tahun 2005. Sebagai 

seorang pengetua atau pemimpin di sekolah, pengetua harus memperlihatkan 

kesungguhan merealisasikan hasrat murni Jabatan Pendidikan Sabah bagi 

menjadikan sekolah di Sabah di tahap berkualiti dan cemerlang dari semua segi. 

Bagaimanapun, timbul masalah apabila pengetua mengarahkan semua 

Penolong Kanan, Guru Ketua Bidang dan Ketua Jabatan at.au Panitia membuat 

pelan tindakan masing-masing dan kemudiannya digabungkan menjadi pelan 

tindakan lima tahun sekolah. Apa yang bertaku di sekolah ialah program " BE' ini 

hanya sekadar satu dokumentasi yang perlu dirujuk apabila diperlukan oleh 

pihak Jabatan Pendidikan atau Nazir Sekolah datang membuat lawatan dan 

bukannya dijadikan panduan utama mengurus sekolah. 

Keadaan inilah yang menjadikan sekolah tidak memperlihatkan 

peningkatan kecemerlangan atau kualiti sebagaimana yang telah diwar-warkan 

di dalam perancangan program 'BE' ini. Hal ini ada kaitan dengan kefahaman 

pengetua dan peranannya dalam mempengaruhi guru-guru terhadap program 

Jabatan ini. Dengan sebab itu, beberapa matlamat telah ditetapkan untuk dicapai 

di dalam kajian ini yang akan dijelaskan di bahagian seterusnya. 

1.3. Matlamat Kajian 

Kajian ini bermatlamat untuk mengetahui dimensi kepengetuaan iaitu dari segi 

(i) kepimpinan, (ii) mengamalkan pengurusan strategik, (iii) kerja berpasukan

serta (iv) komunikasinya dengan guru-guru dalam mempengaruhi kefahaman 

guru terhadap program "Beyond Excellence ini. Selain itu, matlamat kajian juga 

adalah untuk mengetahui pengaruh jantina dan pengalaman mengajar guru 

boleh mempengaruhi tahap kefahaman mereka mengenai program anjuran 

Jabatan Pendidikan Sabah ini. Di samping itu juga, kajian ini bermatlamat untuk 

mencari faktor-faktor yang menimbulkan masalah dalam pelaksanaan program 

' BE' ini di sekolah. Matlamat ini penting untuk dicapai kerana ianya memberi 

kesan positif dalam merangka satu-satu program. 

1.4. Objektif Kajian 

Terdapat beberapa objektif yang ingin dicapai melalui kajian ini iaitu; 

i. Mengetahui sama ada terdapat perbezaan yang signifikan di antara skor

min guru lelaki dan guru perempuan dengan tahap kefahaman asas

serta pernyataan visi dan misi ' BE'.

ii. Mengetahui sama ada terdapat perbezaan yang signifikan di antara

pengalaman mengajar guru dengan kefahaman asas serta pernyataan

visi dan misi ' BE'.

iii. Mencari perhubungan di antara dimensi kepengetuaan (kepimpinan,

mengamalkan pengurusan strategik, kerja berpasukan serta

komunikasinya dengan guru-guru) dalam menyumbang kepada

kefahaman guru-guru terhadap program 'BE' di sekolah.

iv. Mengetahui faktor-faktor yang menimbulkan masalah terhadap

pelaksanaan program ' BE' ini di sekolah.

Objektif yang telah disenaraikan di atas amat penting untuk dicapai bagi

memastikan kajian ini memberi kesan posltif ke arah kecemerlangan dan kualiti 

sekolah terutamanya di sekolah kajian sendiri. Oleh yang demikian, bagi 

mencapai objektif ini, beberapa persoalan kajian telah disediakan bagi 

memudahkan kajian dijalankan yang akan diterangkan di bahagian seterusnya. 

1.5. Persoalan Kajian 

Di antara persoalan kajian ini ialah; 

i. Adakah terdapat perbezaan yang signifikan di antara skor min guru lelaki

dan guru perempuan dengan tahap kefahaman asas serta pernyataan

visi dan misi ' BE'?

ii. Adakah terdapat perbezaan yang signifikan di antara pengalaman

mengajar dengan tahap kefahaman asas guru serta pernyataan visi dan

misi 'BE'?

iii. Adakah wujud dimensi kepengetuaan (kepimpinan, mengamalkan

pengurusan strategik, kerja berpasukan serta komunikasinya dengan

guru-guru) boleh mempengaruhi kefahaman guru terhadap program 'BE'

di sekolah?

iv. Apakah faktor-faktor yang menimbulkan masalah utama yang dihadapi

oleh guru-guru dalam menjayakan program 'BE' di sekolah?

Semua persoalan kajian ini menjadi tunjang kepada hipotesis-hipotesis yang 

akan disenaraikan di bawah sama ada hipotesis berkenaan diterima ataupun 

ditolak. 

1.6. Hipotesis Kajian 

Kajian ini telah meyenaraikan beberapa hipotesis yang perlu dibuktikan iaitu; 

i. Ho1 : Tidak terdapat perbezaan yang signifikan di antara skor min guru

lelaki dan guru perempuan dengan kefahaman asas serta pernyataan visi

dan misi ' BE'.

ii. Ho2 : Tidak terdapat perbezaan yang signifikan di antara pengalaman

mengajar dengan tahap kefahaman asas guru dan juga pernyataan visi

dan misi 'BE' di sekolah.

iii. Ho3 : Tidak terdapat perbezaan yang signifikan di antara pengaruh

dimensi kepengetuaan dengan kefahaman guru terhadap program ' BE'

di sekolah.

Syarat untuk menerima hipotesis-hipotesis ini ialah nilai signifikan

mestilah lebih besar daripada 0.025 atau 2.5%. Sebaliknya jika mahu menolak 

hiposesi-hipotesis berkenaan, nilai signifikannya mestilah lebih besar daripada 

0.025 atau 2.5%. Hipotesis-hipotesis yang disenaraikan di atas adalah antara 

panduan penyelidik dalam kajian ini. Bagaimanapun, bagi memudahkan kajian, 

skop kajian mesti dibuat agar matlamat dan objektif kajian boleh dicapai atau 

memenuhi sasaran. 

1.7. Skop Kajian 

Kajian ini dijalankan di salah sebuah Sekolah Menengah di Daerah Tawau, Sabah 

yang pernah menjulang nama sebagai Johan SekoJah Harapan Negara pada 

tahun 1996. Sekolah ini dipilih sebagai bahan kajian kerana peningkatan 

akademik dan kokurikulumnya tidak begitu membanggakan lagi hinggakan sudah 

banyak sekolah mendahului dari segi pencapaian kedua-dua bidang ini. 

Skop kajian ini amak memberi panduan kepada penyelidik agar tidak 

membuat kajian di luar kawasan kajian. Namun begitu, batas-batas kajian mesti 

diwujudkan agar perincian kajian dapat dilaksanakan dan memudahkan lagi kerja 

penyelidik. Batas kajian ini dijelaskan di dalam bahagian seterusnya. 

1.s. Batasan Kajian 

Tidak dapat dinafikan bahawa kajian ini agak terbatas dari beberapa aspek iaitu; 

i. Kajian ini merupakan kajian awal yang bertujuan mendapatkan gambaran

ringkas mengenai kefahaman guru-guru terhadap usaha-usaha atau

peranan yang dimainkan oleh pengetua bagi menjayakan amalan

pengurusan strategik di sekolah. Oleh yang demikian, kajian ini tidak

menggambarkan peranan sebenar yang dimainkan oleh keseluruhan

warga sekolah terhadap amalan pengurusan strategik.

ii. Kajian ini hanya dijalankan di sebuah Sekolah Menengah di Daerah

Tawau. Oleh itu, dapatan kajian ini tidak boleh dijadikan sebagai

gambaran sebenar di semua sekolah di negara kita.

iii. Oleh kerana saiz sample hanya 105 orang yang terdiri daripada

Penolong Kanan Pentadbiran, Penolong Kanan Hal Ehwal Murid, Penyelia

Petang dan Ketua Bidang Mata Pelajaran serta guru-guru, maka

generalisasi yang dibuat tidak menggambarkan jawapan sebenar dari

semua warga sekolah di negara ini yang terlibat dengan pengurusan dan

perancangan strategik.

Oleh kerana batas kajian telah ditetapkan, maka penyelidik atau pengkaji akan 

menemui jalan mudah bagi mencapai matlamat dan objektif kajian. 

1.9. Kepentingan Kajian 

Perancangan strategik di sekolah merupakan satu usaha ke arah mewujudkan 

satu corak pengurusan yang dinamik dan progresif ke arah masa depan sekolah 

yang lebih cemerlang dan berkualiti. Abdul Wahab (1993) telah menggariskan 

beberapa faedah pengurusan strategik yang boleh diamalkan di sekolah iaitu; 

i. Keseragaman tindakan di mana pelbagai unit akan menumpukan kepada

objektif dan tujuan yang sama.

ii. Pengurusan akan menjadi lebih proaktif dan proses pengurusan strategik

akan lebih membawa pihak pengurusan memikirkan masa depan

organisasi.

iii. Peluang penglibatan pelbagai lapisan pengurusan dalam proses pemikiran

dan perancangan ini akan mengurangkan tentangan kepada perubahan.

Oleh yang demikian, kajian ini amat wajar dijalankan kerana kepentingan

perancangan strategik ini dalam memantapkan lagi pengurusan sekolah seperti 

di sekolah-sekolah Menengah di Daerah Tawau, Sabah agar kualiti dan 

kecemerlangan pendidikan di daerah ini dapat dicapai. Dengan sebab itu, kajian 

ini cuba menganalisis kefahaman guru-guru terhadap program ' BE' yang 

dijadikan sebagai cara mencapai kecemerlangan dan kualiti di sekolah. 

Di samping itu juga, kepentingan kajian ini juga adalah untuk dijadikan 

kajian rintis kepada kajian-kajian akan datang. Ini kerana, kajian terhadap 

keberkesanan amalan pengurusan strategik di sekolah-sekolah amat jarang 

dijalankan di negara kita termasuklah kefahaman guru-guru terhadap amalan 

perancangan strategik di sekolah. Oleh yang demikian, beberapa objektif turut 

digariskan untuk di capai di dalam kajian ini. 

Menurut Ibrahim Mamat (2001 : 141), pengetua sekolah ialah orang yang 

memimpin sekolah iaitu bukan sahaja memimpin manusia di dalamnya tetapi 

juga harus menyelia dan mengawasi benda-benda yang bukan manusia. Oleh 

yang demikian, pengetualah yang akan mencorakkan sekolah yang dipimpinnya. 

Dengan sebab itu, pengetua mempunyai beban tugas yang berat iaitu dari segi 

membentuk falsafah sekolah, membentuk struktur sekolah, mengurus dan 

memotivasikan sekolah serta memberi kepimpinan. 

Di dalam konteks kajian ini pula, dimensi kepengetuaan adalah merujuk 

kepada usaha-usaha yang dimainkan oleh seseorang pengetua di sekolah di 

dalam mempengaruhi kefahaman guru-guru terhadap program ' Beyond 

Excellence'ini. Ini bermakna, apa sahaja usaha atau tindakan yang dilakukannya 

yang boleh dianggap untuk mempengaruhi atau memberi kefahaman mengenai 

program ' BE' kepada guru-guru, maka ianya boleh dianggap dalam lingkungan 

dimensi kepengetuaan. Bagaimanapun, dalam kajian ini, usaha atau tindakan 

pengetua dilihat dalam empat aspek sahaja iaitu (i) kepimpinan pengetua, (ii) 

amalan pengurusan strategik, (iii) amalan kerja berpasukan dan (iv) 

komunikasinya dengan guru-guru. 

1.10.2: Kefahaman 

Kefahaman yang dimaksudkan di dalam kajian ini adalah merujuk kepada 

sejauhmana guru-guru di sekolah ini benar-benar memahami dan menghayati 

program ' BE' dari aspek latar belakang program, pernyataan visi dan misi ' BE' 

serta faktor-faktor yang menimbulkan masalah dalam melaksanakan ' BE' di 

sekolah. Begitu juga bagaimana kefahaman guru-guru boleh dipengaruhi oleh 

dimensi kepengetuaan. Ukuran kepada tahap kefahaman ini dilihat berdasarkan 

jawapan guru-guru dalam borang soal selidik. iaitu dari peringkat Sangat Tidak 

Bersetuju kepada Sangat Bersetuju (skala Likert) dan skor min yang diperolehi 

dibuat interpretasi dengan menggunakan jadual interpretasi skor min. 

1.10.3: Beyond Excellence (BE) 

Berpandukan kertas kerja ' Beyond Excellence atau ' BE' ini (Jabatan Pendidikan 

Sabah : 2000), ianya bermaksud sebuah perancangan strategik yang berterusan 

bagi meningkatkan kualiti prestasi pelajar-pelajar dan sekolah dari segi 

akademik, sahsiah dan kokurikulum. Ianya adalah satu program Jabatan 

Pendidikan Sabah yang mesti dilaksanakan di semua sekolah di negeri Sabah. 

Dalam kajian ini, 'BE' cuba difahami dari aspek latar belakang program sama 

ada diketahui telah dilaksanakan di sekolah ataupun tidak, pernyataan visi dan 

misinya serta faktor-faktor yang menimbulkan masalah dalam pelaksanaannya di 

sekolah. 

1.11. Kesimpulan 

Pada umumnya, kajian ini cuba melihat kefahaman guru-guru di salah sebuah 

Sekolah Menengah di Daerah Tawau, Sabah terhadap program Jabatan 

Pendidikan Sabah yang dikenali sebagai 'Beyond Excellence' atau perancangan 

strategik dari tahun 2000-2005. Kefahaman yang dikaji di sini ialah dari aspek 

latar belakang program, visi dan misi program, faktor-faktor yang menimbulkan 


